
1. - INTRODUCIÓN:  

A 2ª unidade chámase “A duración do son” creada por Rubén Veloso Carnero.   

Destinatarios:  alumnos de 2º eso. Esta unidade céntrase na aprendizaxe das 
figuras musicais,  traballando as facetas básicas do ritmo e os compases. 

Tamén se traballará a súa aplicación práctica ao contexto dunha aplicación 
informática de edición musical chamada Musescore. 

Obxectivos didácticos:   

 Coñecer  as  formas  de  representación  gráfica  convencional  para  a 
duración do son.  

 Identificar e manexar de forma autónoma nunha partitura os diferentes 
elementos  de  notación  relativos  a    duración  do  son  para  o 
coñecemento e desfrute da música.  

 Valorar  a  importancia  da  notación  musical  como  representación  do 
feito sonoro.  

 Coñecer e escribir as figuras musicais utilizando musescore.  
 Escribir diferentes melodías en diferentes tipos de compases.  

 Contidos:  

 Elementos da linguaxe musical que determinan a duración:  
a) as figuras musicais: redonda, branca, negra, corchea e semicorchea. 
b) Os silencios das figuras musicais antes mencionadas. 
c) Os  compases.   
d) Os signos de prolongación. 
e) O tempo.  

 Criterios de avaliación:  

 Comprender os conceptos básicos relativos a duración do son.  
  Identificar  e  escribir  partituras  coas  figuras  correspondentes  nos 

compases 2/4, ¾, 4/4, 6/8.  
 Encher  coas  figuras  musicais  correctas  compases  e  partituras 

incompletas.  
 Utilizar  musescore  para  escribir  diferentes  partituras  con  ritmos 

diferentes.  

Competencias a desenvolver:  

 Competencia Matemática: para desenvolverse nos compases é 
necesario facer cálculos matemáticas básicos e sinxelos como suma, 
restas, multiplicacións e divisións pero cambiando de cantidades segundo 
os diferentes compases e dependendo das figuras musicais. 

 Competencia Dixital: a través da utilización do exealearning e, sobre 
todo, á hora de usar o programa musescore para a realización de 
actividades. Tamén se traballa a competencia dixital ao ter que descargar 
e utilizar diferentes tipos de arquivos: pdf, mscz... 

 Aprender a aprender: competencia traballada ao longo de todo o 
exelearning na maneira en que o propio alumno/a ten varias maneiras de 
lograr os seus obxectivos.  

 Conciencia e expresións culturais: que xa ven adquirida pola materia 
en si, música, pero tamén polo desenvolvemento das explicacións, 
actividades e traballo. 

 Sentido da iniciativa e espírito emprendedor: non hai só unha 
estratexia para desenvolver as actividades, e a maneira de buscar a 
información e a realización das actividades terá como fin o traballo de dita 
competencia. 
 

Material do Exelearnig:  

 Explicación  teórica  dos  contidos  con  imaxes,  vídeos,  audicións  e 
partituras para a explicación dos contidos. Todo baixo licenza Creative 
Commons By-NC-SA.  

 Exercicios  prácticos  en  pdf,  plantillas  de  musescore,  actividades 
interactivas e non interactivas iDevice do propio exelearning.  

 Actividade final para ver o logro dos obxectivos didácticos e o grao de 
adquisición de competencias   

 Vídeo titoriais de realización propia para a explicación e axuda sobre os 
contidos da unidade didáctica aplicados ao programa musescore. 

A unidade divídese nos seguintes apartados  

 A duración do son. 
 Representación gráfica. 

 Exercicios. 
 Duración das notas. 
 Compases. 

 Truco. 
 Puntillo. 

 Exercicios. 
 Compases musescore. 

 Axuda. 

Requisitos do ordenador/tablet:  

 navegador web recente e actualizado como Mozilla Firefox, Internet 
Explorer, Chrome, Opera, ou Safari como soporte básico de toda a  
unidade. 

 Visor PDF como adobe reader ou similar, para a visualización dos 
arquivos PDF. 

 Instalación do programa musescore: software gratuíto dispoñible para 
windows, linux e mac. 

 

Temporalización:  ao ser para 2º da ESO, onde hai dous períodos lectivos por 
semana, e sabendo a intendencia que supón o comezar coa actividade cos 
aparellos electrónicos, é aconsellable unha temporalización de 3 períodos 
lectivos para a súa realización.  

Interface:  como calquera páxina web. 

Ao longo da unidade encontrarémonos con: 

 Reproducir música 

 

 Baixar pdf: teremos que facer clic na palabra PDF que fará saltar unha 
ventá no noso navegador. Despois só teremos que darlle a baixar ou a 
imprimir, dependendo do que queiramos.    

 Reproducir vídeo 

 
 

 Baixar arquivo musescore (.mscz).  

E parecido ao PDF pero teremos que facer un paso previo. 

 

 



Unidade didáctica 2: A duración do son. 

 
 

 

Co arquivo xa no noso ordenador, o darlle dúas veces, xa se abrirá o programa 
musescore (hai que descargalo e instalado previamente no noso 
ordenador/tablet). 

Explicación da unidade:  

A primeira páxina será de presentación da unidade: 

 

 

A segunda páxina encontraremos a explicación da duración xunto con un 
exemplo auditivo. 

Na seguinte páxina: Representación gráfica veremos as figuras musicais 
representadas: 

E teremos os seguintes exercicios: 

1.-encher ocos (escribir nos ocos e darlle a enviar): 

 

2. Descarga, imprime (é mellor que o docente o faga anteriormente) e 
realiza o seguinte exercicio: 

Na páxina Duración das notas, o que nos encontraremos é o valor que ten cada 
figura musical. É importante que os alumnos/as copien a ilustración porque terán 
que traballar moito con ela e co que representa. 

Despois virá o exercicio encher ocos, onde teñen que facer cálculos co 
explicado anteriormente: 

 

A explicación dos silencios virá a continuación, rematando cun vídeo explicativo: 

 



Unidade didáctica 2: A duración do son. 

 

 

 

 



Unidade didáctica 2: A duración do son. 

 
Na seguinte páxina: Compases, comezaremos a traballar o ritmo. 

É moi importante que estas explicacións se vaian copiando para que o entendan 
mellor, e o teñan escrito para que lles sirva de axuda nos exercicios. 

 

O PDF é mellor que se baixe e se imprima previamente polo docente para axilizar 
os pasos. 

A seguinte páxina: Puntillo levará as seguintes partes: 

No epígrafe exercicios teremos un caso práctico: 

E remataremos con outra tarefa en PDF (e como a anterior, será mellor telo xa 
impreso). 

Por último, na páxina: Compases musescore teremos que baixar na palabra 
plantilla unha partitura para abrir en musescore e introducir as figuras. 

 

 

Si temos problemas ou non sabemos facelo, ao final temos a Axuda 

Para rematar a unidade, teremos que: 

1) Ter baixado o programa musescore. 
2) Baixar o arquivo de musescore (xa explicado anteriormente). 
3) Antes de facer o exercicio, visualizar o vídeo. 

Ante calquera dúbida, sempre ir ao documento técnico. 

No caso de dúbida co musescore, ir a unidade 9 : Titorial musescore. 

